
M140B: Mariensequenz aus Muri (B)

ave vile liehtiu maris stella .

ein lieht der kristenheit Maria .

aller mageden ein lucerna .

vrouwe dich gotes cella .

beslozzeniu porta .

d6 da den gebere .

der dich unde al die werelt geschuof .

nd sich wie reine ein vaz dt maget d6 ware .
sende in mine sinne .

des himels kiininginne .

gewere rede siieze .

daz ich den vater unde den sun .

unde den vile héren geist geloben miieze .
iemer maget 4ne ende

muoter Ane missewende .

vrouwe d{ hist versiienet daz Evé zerstorte .
diu got tiberhorte .

n{ hilf mir vrouwe hére .

troeste uns armen durh din ére .

wan dich got vore allen wiben ze muoter dihte .
als dir Gabriél brahte .

do6 di in vernzme .

wie d{i von érste erkeme .

din vile reiniu schame

erschrac von disen mzren .

wie maget dne man

iemer kint gebare .

vrouwe an dir ist wunder

muoter unde maget . dir under

der die helle brach .

der lac in dineme libe .

dd ne wiirde

dar umbe nie ze wibe .

d bist aleine der szlden porte .

joch wiirde d swanger von worten .

dir kam ein kint

vrouwe durh din ore .

des kristenen juden unde die heidene sint

0,39 unde des genide ie was endel6s

0,40 aller megede ein gimme

0,41 daz kint dich ime ze muoter erkos .

0,42 din wirdicheit diu ist niet kleine .

0,43 ja triiege di vrouwe vile reine

0,44 daz lebente brot

0,45 daz was Krist selbe .

0,46 der sinen munt ze dinen brusten bot

0,47 unde dine bruste in sin hende vie .

0,48 ouwé kiininginne

0,49 waz gendden got an dir begie .

0,50 14 mich geniezen swenne ich dich nemme

0,51 wan ich Maria vrouwe des geloube unde daz erkenne
0,52  daz nieman ist guoter

0,53  wan der geloubet di ne sist der barmunge muoter .
0,54 14 mich geniezen des ie begienge

0,55 an dirre werelte mit dineme sune . d6 dd in mit handen zuo dir bevienge .

0,56 wole dich des kindes

0,57  hilf mir umbe in ich weiz wole vrouwe daz . di in semften vindest .

0,58 diner bete mac dir din triuwe sun vrouwe niemer verzihen .

0,59 n bit in des daz er mir wire ruowe miieze verlihen .
0,60 unte daz er durh den grimmen t6t

0,61 den er leit durh die mennischheit .

0,62 sé an mennischliche not .

0,63 unde daz er durh die namen drie

0,64 siner kristenlicher hantgetat

0,65 uns genxdic in den stinden si .

0,66  hilf dd mir vrouwe hére . s6 diu séle von mir scheide
0,67 da kum mir ze troste

0,68 wan ich geloube daz di siest

0,69 muoter unde maget beidiu .

Referenzkorpus Mittelhochdeutsch v2.0 (https://linguistics.rub.de/rem)


https://linguistics.rub.de/rem

